
Almennir stovnar
fult álit á Articon

Stórar verkætlanir
til stóru fyritøkuna

GRUNDLEGGJANDI VIRÐINI HJÁ BYGGI­
FYRITØKUNI ARTICON UM AT HALDA PRÍS 
OG TÍÐARFREISTIR HEVUR TRYGGJA TEIMUM 
STÓR ALMENN OG PRIVAT BYGGIARBEIÐIR

STØRSTA VERKÆTLANIN, SUM ARTICON HIGARTIL 
HEVUR GJØRT, ER SKÚLIN Á ARGJAHAMRI

Árni Gregersen

Júst nú er landsins størsta byggi­
fyritøka, Articon, mest sjónlig 
norðanfyri í Føroyum, nevniliga á 
Viðareiði og har á leið.

Felagið er í ferð við at gera 
tunnilin til bygdina lidnan og 
vegirnar , sum hoyra til hesa stóru 
verkætlan.

Eisini í hesum føri hevur ar­
beiðið gingið væl. Tunnilsgerðin 
hevur ikki bert fylgt tíðarætlanini, 
men hevur verið frammanfyri 
ætlanina, sjálvt um onkrir smærri 
trupulleikar tóku seg upp í byrjan­
ini. Hetta arbediðið verður gjørt 
saman við norsku fyritøkuni, LNS.

Neyðugt var at flyta munnan – 
ella inntakið – til tunnilin í sunnar 
enda, men hetta voldi ikki størri 
trupulleikar enn at fyritøkan kort­
ini hevur verið frammanfyri í tíðar­
ætlanini.

Millum annað hetta hevur 
gjørt, at bæði Landsverk og aðrir 
almennir stovnar hava álit á fyri­
tøkuni. Hvat fyritøkan annars 
hevur gjørt fyri land og kommun­
ur sæst aðrastaðni í blaðnum

Eisini privat álit
Men tað er ikki bert tað almenna, 
sum hevur álit á fyritøkuni.

Eisini privatar fyritøkur hava 
stórar verkætlanir saman við 
Articon.

Fyri at venda aftur til Viðar­
eiðis, so er tað Articon sum 
stendur fyri arbeiðnum at byggja 
smoltstøðina hjá Bakkafrost inni 
á Dølum.  Articon og Bakkafrost 
hava gjørt avtqalu um, at føroyska 
byggifyritøkan skal standa fyri at 
byggja nýggju smoltstøðirnar 
hjá Bakkafrost, men ongir nýggir 
sáttmálar eru gjørdir kortini.

Tað er soleiðis, at Bakkafrost 
eins og hinar alifyrtøkurnar leggja 
arbeiðið um, so smolt verður hild­
ið longri uppi á landi í kørum enn 
fyrr var gjørt.

Tí er talan um risastórar út­
byggingar. Tað næsta, sum 
Bakkafrost eftir ætlan fer undir 
at gera, ereina stóra støð í grót­
brotinum við byrgingina um 
Haraldsund.

Articon hevur eisini verið at 
sæð á bryggjuøkinum í Fuglafirði, 
har fyritøkan hevur staðið fyri at 
byggja enn eitt frystiberghol 
omanfyri Havsbrún.

Hetta verður eisini gjørt saman 
við norsku fyritøkuni.

Seinasta skotið var latið av fyri 
smáum 14 døgum síðani.

arnig@sosialurin.fo

spennandi og gjørdu eina avtalu um 
keyp. Við í keypinum var, at Bjartur 
Skipanes skuldi fylgja við og halda 
fram við arbeiðnum í einar 14 dagar.

– Tað gjørdi hann eisini og hann 
arbeiðir enn fyri Articon, sigur Jón 
Sigurdsson við einum smíli.

Tá ið 2001 tók at halla, fekk 
Articon enn einaferð møguleikan 
at vaksa við at keypa eina aðra fyri­
tøku. Byggi-Service á Skála  bjóðaði 
Articon at keypa fyritøkuna.

– Eisini tá tóku vit av. Hetta gjørdi, 
at fyritøkan aftur vaks skjótt og 
gjørdi okkum til at ein størri spælara 
á føroyska marknaðinum, sigur Jón 
Sigurdsson.

Jón Sigurdsson hevði framman­
undan arbeitt á skipasmiðjuni á 
Skála, so hann kendi væl til byggi­
deildina har. Hann visti, at talan var 
um dugnaligar handverkarar og ar­
beiðsmenn, sum fylgdu við.

Fyrstu tíðina vóru Articon og 

Byggi-Service riknar sum hvør sínar 
fyritøkur, men tá ið komið var til 
2007 vóru fyritøkur samanlagdar, so 
ikki longur var talan um móður- og 
dóttirfelag, men um eitt felag.

Í dag er Articon størsta byggi­
fyritøkan í Føroyum og hevur til­
samans 210 fólk í starvi.

arnig@sosialurin.fo

Síðani Articon var sett á stovn fyri 
15 árum síðani, hevur hon sum 
byggifyritøka framt nógvar stórar 
byggiætlanir í Føroyum.

Skúlin er tilsamans 7.100 
fermetrar. Articon var partur av 
høvuðsarbeiðstøkuni í partalagi 
við aðrar. Hann var bygdur í tíðar­
skeiðnum f´ra mai 2009 til juli 
2011.

Eitt annað risastórt arbeiði, 
sum fyritøkan hevur gjørt, er 
nýggi terminalbygningurin í 
Vágum. Hetta var eitt arbeiði, 
sum eftir sáttmálanum kostaði 
110 milljónir krónur. Terminalurin 
stóð klárur at brúka fyrra hálvár 
í 2014.

Hoyvíkar kirkja er eisini ein 
partur av tí, sum Articon hevur 
gjørt. Í  Hoyvík hevði Articon 

høvuðsarbeiðstøkuna. Kirkjan 
var bygd frá september í 2005 
og latin kirkjuráðnum í september 
2007. Kirkjan var vígd 4. 
November í 2007.

Eisini skúlan Við Løkin í 
Runavík hevur Articon verið við 
at gjørt. Skúlin er 5.000 fermetrar 
og stóð likðugur í desember 
2008.

Bygningurin hjá Elektron var 
fyrsta verkætlan hjá fyritøkuni. 
Hon byrjaði í 2001 og var handað 
Elektron í desembur 2002.

Articon hevur sálvandi gjørt 
fleiri aðrar verkætlanir. Summar 
eru nevndar aðrastaðni her á síð­
unum, meðan aðrar als ikki eru 
nevndar.

Niclas Joensen

Skúlin á Argjahamri er tilsamans 7.100 fermetrar. Articon var 
partur av høvuðsarbeiðstøkuni í partalagi við aðrar


